
PROGRAMI I ALTERNATIVAVE 
SOCIALE STIMULUESE
“PROJEKTI RINOR QYTETAR”

[image: image2.png]TS

/| N\
wrnss




Përmbledhje e Projektit

Në shoqërinë tonë vihet re mungesa e të rinjve aktivë, forcë e nevojshme për progresin e një komuniteti. Pak të rinj që kanë dëshirë për të kontribuar në komunitetin e tyre nuk kanë aftësitë, metodat dhe informacionin e nevojshëm për të realizuar idetë e tyre. Ky është problemi që ky projekt synon të zbusë. Projekti synon të pajisë disa grupe të rinjsh dhe të rejash,  me njohuritë, aftësitë dhe praktikat që atyre ju nevojiten për të qenë anëtarë aktiv në komunitetin e tyre dhe lëvrues të demokracisë tonë. Kjo do të arrihet nëpërmjet praktikës, “Të mësojmë duke marrë pjesë”. Të rinjtë do të mësojnë se si aksionet e tyre, si votimi, pjesëmarrja, adresimi i problemeve dhe ndërmarrja e aksioneve komunitare, mund ti ndihmojë ata të ndryshojnë gjërat.

“Projekti Qytetar” ka për qëllim të promovojë qytetari aktive duke i dhënë mundësi të rinjve të përfshihen në aksione konkrete. Ky projekt është një praktikë efektive që i lejon të rinjve shqiptarë të përmbushin edukimin e tyre qytetar, duke integruar njohuritë dhe aftësitë e tyre në projekte dhe aksione që ndihmojnë realisht komunitetin e tyre, zhvillojnë përgjegjësi sociale dhe nxisin pjesëmarrjen qytetare. Projekti plotëson nevojat e të rinjve për pjesëmarrje duke zhvilluar eksperienca praktike dhe argëtuese, të hartuara nga vetë të rinjtë. 

Nëpërmjet këtij aktiviteti ne duam të krijojmë modelin e një të riu aktiv, që ka dëshirën të krijojë, të ndryshojë dhe të përmirësojë diçka të vlefshme për komunitetin e tij, duke bashkuar idetë dhe forcat e tij me të tjerët, sipas një projekti dhe qëllimi të përbashkët. Gjatë  aktivitetit të rinjtë do të kenë mundësi të zgjerojnë njohuritë e tyre mbi nevojat e komunitetit, do të mësojnë se si ti evidentojnë e si të krijojnë një projekt, si ta aplikojnë atë dhe si të mbledhin fonde. 

Misioni i Projektit Qytetar:

Çështja që trajtohet në këtë projekt është pjesëmarrja e të rinjve në komunitetet e tyre. Mungesa e te riut aktiv në komunitet është problemi që adreson ky projekt. Si komunitete janë menduar komunitetet e qyteteve universitare, në të cilët vihet re një numër i madh të rinjsh.

Shumica e kërkimeve dëshmojnë se programet që synojnë të promovojnë qytetari aktive duhet të fillojnë duke i dhënë një mundësi të rinjve të marrin pjesë  në aktivitete qytetare, siç është shërbimi në komunitet dhe puna vullnetare. Studentët i kanë të gjitha mundësitë të jenë qytetarë pozitivë në komunitetet e tyre. Ata mund të veprojnë për të përmirësuar komunitetin, shkollën, mjedisin dhe shoqërinë në tërësi, nëpërmjet aktiviteteve të ndryshme të organizuara në grupe ose individualisht, duke u angazhuar në organizata apo duke prezantuar dhe vetë projekte dhe nisma komunitare, si në rastin e Projektit Qytetar. 

Fatkeqësisht, në Shqipëri shumë pak të rinj marrin pjesë në aktivitete qytetare. Për momentin, megjithëse ka pasur disa ngjarje që kanë nxitur pjesëmarrjen e të rinjve në Aksione Vullnetare apo Lëvizje Qytetare, siç ishte lëvizja “Aksion Vullnetar” për përmirësimin e mjedisit në lagjet e Tiranës apo lëvizja “Mjaft” për pjesëmarrje qytetare, më pak se 40% e të rinjve marrin pjesë në Aksione Vullnetare apo në Lëvizje Qytetare. Kjo pjesëmarrje e ulët e të rinjve në Aksione Qytetare, është e lidhur edhe me zhgënjimin e të rinjve nga jeta politike e vendit, me mjegullimin rreth fondeve në dispozicion të programeve dhe nismave rinore, si dhe me nivelin e ulët të edukimit qytetar nëpër shkolla. Ne jemi realist për gjendjen e sotme të të rinjve shqiptarë, për apatinë qytetare në përgjithësi dhe indiferencën qytetare tek të rinjve në veçanti, por jemi optimist që shumica e të rinjve kanë vullnetin dhe forcën e nevojshme për të ndryshuar, për të punuar së bashku dhe për t’u angazhuar për të rritur zërin e qytetarëve të rinj në jetën publike.

Qëllimet e Projektit Rinor Qytetar

· Të promovojmë Qytetari Aktive duke i dhënë mundësi të rinjve të përfshihen në vendim marrje duke ofruar zgjidhje të problemeve imediate të komuniteteve të tyre, të bëhen pjesë e debateve dhe lëvizjeve sociale, të marrin pjesë dhe përgjegjësi në komunitetet e tyre, duke përmirësuar rolin dhe aftësitë e tyre si qytetarë.

· Të ofrojë modelin e një të riu aktiv, që ka dëshirën të krijojë, të ndryshojë dhe të përmirësojë diçka të vlefshme për komunitetin e tij, duke bashkuar idetë dhe forcat e tij me të tjerët, sipas një projekti dhe qëllimi të përbashkët dhe Integrimin i Projektit Qytetar në lëndët sociale, në gjimnaze dhe fakultete.

· Krijimi i grupeve të veprimit komunitar si urë lidhëse e komunitetit me pushtetin lokal, duke nxjerrë prioritetet dhe duke hartuar zgjidhjet me projektet përkatëse. Përfshirja e nismave komunitare në buxhetet lokale të qeverisjes vendore.

Objektiva

· Ngritja dhe aftësimi i grupeve të aksionit në 7 komunitete.

· Të krijojmë një ëebsite interaktiv që do të ndihmojë duke siguruar informacion të bollshëm për punën me komunitetin, duke  mbështetur me informacion e ide, dhe duke punuar bashkë me ta për realizimin e projekteve që ata kanë prezantuar.

· Të inkurajojmë projektet më të mira nëpërmjet çmimeve simbolike dhe të gjenerojmë mundësi financimi për projektet e tjera, duke i promovuar në faqen tonë të internetit, në media dhe gjatë aktiviteteve të ndryshme të Projektit Qytetar. ( nëpërmjet Panairit të Ideve, takimeve me donatorë, marrëveshjeve me Bashkitë,etj.)

· Të takojmë projektet dhe nismat e komuniteteve me programet dhe organizatat lokale apo ndërkombëtare, të promovojmë nevojat e tyre në bashkëpunimin me komunitetet dhe të ofrojmë mundësi trajnimi dhe edukimi për shumicën e të angazhuarve në Projektin Qytetar.

Ky projekt është frut i punës së Skuadrës PASS, prandaj dhe ju kërkojmë që këtë informacion ta trajtoni në mënyrë konfidenciale.

Ju faleminderit për mirëkuptimin,

Me respekt Skuadra PASS

Rr. Komuna e Parisit, Pll. Dulakeve 

